
Meloepoetken diri dari tangan algodjo-algodjo.









naek ka darat. Setelah itoe anak prempoean manggoet, Julius sigra toeroen dari satoe tali kapal ka itoe praoe ketjil. Sambil taro djari di moeloetnja, Julius maoe kasi mengarti pada itoe anak, aken pegang resia ini perkara.

 Betoel koetika Julius maoe semboeni di itoe praoe, tiba-tiba dari kapal ada kadengeran Swara orang tertawa sambil berkata:

 "Ha bangsat kau maoe lari ka mana? Apakah kau tiada maoe balik kombali ka kapal?”

 Dengen amat terkedjoet Julius memandang moekanja djoeroemoedi Franz Kreiler jang soeda intip segala perbogatannja Julius dan sekarang
ada berdiri di pinggir kapal bersama doea matroos. Sala satoe ini matroos toeroet di itoe kapal ketjil, dari mana ia tarik Julius pada lehernja dan di
bawa ka kapal ADLER, aken mengadep pada kapitein Fischer, pada siapa dikasi taoe satoe persatoe doedoeknja ini perkara.

 Kapitein Fischer mendjadi sanget mara. Julius dapet hoekoeman rangket 50 kali, hingga doea kali ia pangsan dan kendati ia meratap dan mendjerit dan badannja kaloear dara, ia poenja algodjo-algodjo tiada sedikit merasa kesian.

